
Uttale - mellombels dispensasjon frå rekkefølgjekrav i reguleringsplan 
Mjåtveitstø for bruksløyve for 16 bueiningar gbnr 322/13 Mjåtveit
Vegavdelinga har sett på søknaden om mellombels dispensasjon frå rekkefølgekrav om ferdigstilling av 
vegar og gangvegar i reguleringsplan Mjåteitstø gbnr 322/13.

Søkjar argumenterer med at det er ein områdeplan under opprulling som fører til at det er uavklart kor 
trafikken vil bli lagt frå fylkesveg. Denne områdeplanen er det førebels berre varsla oppstart på og det kan ta 
fleire år før den vert utarbeida og ferdig vedteken. 
 
Vegane det er stilt rekkefølgekravtil går ut mot o_Veg 2 i bustadplan for Mjåtveitmarka og dette krysset er 
ikkje i nærleiken av fylkesvegen. O_SKV1 i Mjåtveitstøplanen fell saman med o_Veg 3 i Mjåtveitmarka og 
skal vere tilkomstveg for det nye feltet Mjåtveitstø. Når det gjeld Gs-veg nr. 2, knyter den desse 2 felta 
saman og den er vist i begge planane. 
Vegavdelinga ser ikkje at den nye områdeplanen skal kunne ha innverknad på den planlagte løysinga for 
tilkomstveg i reguleringsplan for Mjåtveitstø mot Mjåtveitmarka.
Dei andre veagne i Mjåtveitstøplanen vil ikkje vere råka av ein evt. områdeplan og vegavdelinga finn ikkje 
grunnlag for at desse vegane ikkje kan opparbeidast og ferdigstillast slik dei er regulert.

Omsynet til trafikksikkerheita langs vegane skal prioriterast. I bustadområder er det ekstra viktig at trafikerte 
vegar med tilhøyrande gangvegar er ferdigstilt før folk flyttar inn og nyttar området.
Vegar som ikkje er ferdigstilt skapar og utfordringar i samband med drift og vedlikehald. 

Vegavdelinga rådar til at det ikkje vert gitt dispensasjon frå rekkefølgekravet om opparbeiding av veg og 
gangveg/fortau i reguleringsplan for Mjåtveitstø. 

